
Макалада мамлекеттик билим берүү саясаты жана 

калктын билим алуу маселеси, кыргыз элинин алгачкы Конс-

титуцияларында бул маселенин чагылдырылышы, билим 

берүү тармагы боюнча эмгекчилердин Конституциянын 

долбооруна сунуштары, толуктоолору жана өзгөртүүлө-

рүнүн натыйжасында “эмгекчилердин билимге умтулуусун 

камсыз кылуу максатында Кыргыз АССРи негизги милдет 

катары аларга ар тараптуу жана бекер билим берүүнү 

максат кылат” - деген аракеттердин ишке ашырылышы 

чагылдырылат. Биринчи Конституцияда чагылдырылып, 

турмушка ашырылган аракеттердин натыйжасында кыр-

гызстандыктар ар тараптуу, толук орто, атайын орто 

жана жогорку билим алууга мүмкүнчүлүк алышканы баса 

белгиленет. Кыргыз ССРинин экинчи Конституциясында 

“Кыргыз ССРинин атуулдары билим алууга укуктуу. Бул 

укук алардын баштапкы жалпы жана жогорку билим алуу-

сун, билим алуу бекер болуп, мамлекеттик стипендиялык 

система менен коштолуп, билим алуу улуттук тилде кам-

сыз болоору...” баса белгиленгени да каралат. Дал ушул 

максатта мамлекеттик саясатка ылайык Кыргызстан-

дын булуң-бурчунда башталгыч жана орто билим берүү 

мекемелери – мектептери менен катар дал ошолорду ква-

лификациялуу, айрыкча атайын кесиптик орто жана жо-

горку билимдүү улуттук адистер менен камсыз кылуучу 

атайын институттар ачылганы да маалым. Кыргызстан-

дын түштүк чөлкөмүндө ачылган алгачкы жогорку окуу 

жайлардын бири азыркы Кыргызстандын билим, илим 

жаатында флагманы болуп жаткан Ош мамлекеттик 

университетинин уңгусу, баштапкы негизи болгон Ош му-

галимдер институту болгону кеңири баяндалат. Дал ошол 

Ош мугалимдер институту азыркы даңазалуу аты уйкаш – 

Ош мамлекеттик университеттин түпкү уюткусу, анын 

билим, илим жаатынын башаты болгону баса белгиленет. 

Макалада ОшМУнун баскан жолун 3 мезгилге бөлүп кароо 

тарыхый өңүттөн да, хронологиялык жана логикалык 

жактан туура болоору да баса белгиленет.  

Негизги сөздөр: билим берүү, конституциялык укук, 

Ош мугалимдер институту, базасы, окутуучулар, контин-

гент.  

В статье отражаются вопросы государственной об-

разовательной политики и образования населения, отра-

женные в первоначальных конституциях кыргызского на-

рода, предложения, дополнения и изменения в проект Конс-

титуции трудящихся в области образования, реализация 

действий “в целях обеспечения стремления трудящихся к 

образованию Кыргызская АССР ставит своей целью пре-

доставление им всестороннего и бесплатного образования 

в качестве основной задачи”. Подчеркивается, что благо-

даря усилиям, отраженным в первой Конституции, Кыр-

гызстан получил возможность получить всестороннее, 

полное среднее, среднее специальное и высшее образование. 

Вторая Конституция Киргизской ССР гласит: "Граждане 

Киргизской ССР имеют право на образование. Это право 

закрепляет за ними получение начального общего и высшего 

образования, бесплатное образование, сопровождаемое го-

сударственной стипендиальной системой, было подчерк-

нуто, что образование будет обеспечено на национальном 

языке. Именно с этой целью в соответствии с государст-

венной политикой в Кыргызстане, наряду со школами и уч-

реждениями начального и среднего образования, открыты 

специальные институты, обеспечивающие их квалифици-

рованными, в особенности, специальными, средними и сред-

ними профессиональными специалистами. По его словам, в 

настоящее время в стране ведется активная работа по 

созданию условий для привлечения иностранных инвести-

ций. Именно Ошский учительский институт является од-

ним из основателей современного славного конного уйкаш – 

Ошского государственного университета. В статье расс-

матриваются первые шаги Кыргызстана в сфере образова-

ния, конституционные основы образования трудящихся, 

мнения людей труда относительно образования, науки и 

первые шаги Ошского учительского института, заложив-

шего начало нынешнего ОшГУ.   

Ключевые слова: образование, конституционное пра-

во, Ошский учительский институт, база, преподаватели, 

контингент.  

The article reflects the issues of state educational policy 

and education of the population, reflected in the original cons-

titutions of the Kyrgyz people, proposals, additions and amend-

ments to the draft Constitution of workers in the field of 

education, the implementation of actions “in order to ensure the 

desire of workers to education, the Kyrgyz ASSR aims to provide 

them with comprehensive and free education as the main task”. 

It is emphasized that thanks to the efforts reflected in the first 

Constitution, Kyrgyzstan has been able to receive comprehen-

sive, full secondary, specialized secondary and higher educa-

tion. The second Constitution of the Kyrgyz SSR States: "Citi-

zens of the Kyrgyz SSR have the right to education. This right 

entitles them to primary General and higher education, free edu-

cation, accompanied by a state scholarship system, it was 

stressed that education will be provided in the national lan-

guage. It is for this purpose that, in accordance with state policy, 

special institutions have been opened in Kyrgyzstan, along with 

schools and institutions of primary and secondary education, to 

provide them with qualified, especially specialized, secondary 

and secondary professional specialists. According to him, 

currently the country is actively working to create conditions for 

attracting foreign investment. Osh teachers ' Institute is one of 

the founders of the modern glorious equestrian uykash-Osh state 

University. The article examines the first steps of Kyrgyzstan in 

the field of education, the constitutional foundations of the edu-

cation of workers, the views of labor on education, science and 

the first steps of the Osh University Institute, which laid the 

beginning of the current Osh State University. Keywords: edu-

cation, constitutional rights to education, Osh Teaching Insti-

tute, MTB, contingent. 

Ключевые слова: education, constitutional law, Osh 

teachers' Institute, base, teachers, contingent.  

Кеңеш доорундагы кыргыз мамлекетинин кайра 

жаралуу доорунда мамлекеттик түзүлүш, админи-

страциялык аймактык бөлүштүрүү, башкаруу ыкма-

сы, бир катар саясий-социалдык маселелер менен ка-

тар эле элге билим берүү жааты жана аларды ишке 

ашыруучу адистер маселеси ошол Кеңеш өкмөтүнүн 

көңүл чордонунда болгону талашсыз көрүнүш экени 

маалым. Белгилүү болгондой көп этаптуу кыргыз 

мамлекетинин кайра жаралуусу өз башынан төмөнкү-

лөрдөй мезгилдерди кечирди. Алар кыргыз эли жана 

жери Кеңеш доорунда алгач Туркестан АССРинин 

курамында (1918-24-жж.) болсо, ал арада толук ишке 

ашпай калган Туркестан АССРинин курамындагы 

Тоолуу кыргыз автономиялуу областы (1922-ж.), ан-

дан кийин РСФСРдин курамындагы Кыргыз авто-

номиялуу областы (1924-27-жж.), Кыргыз АССРи 

(1927-36-жж.), Кыргыз ССРи (1936-1990-жж.), соң-

ку жаңы мезгилден эгемендүү жана көз карандысыз 

Кыргызстан - Республика Кыргызстан (1990-93-

жж.), Кыргыз Республикасы (1990-ж. бери) [1]. 

Кыргыз эли, мамлекет башчылары ушундай татаал 

баскан жолунда элибиздин билим, илимге умтулуу-

сун эске алуу менен тиешелүү деңгээлдеги билим 

берүү саясатын ишке ашырып келгени маалым.  

Мамлекеттик билим берүү саясаты жана калк-

тын билим алуу маселеси керек болсо алгачкы кыргыз 

элинин Констиуцияларында да камтылып, эл массасы 

бул маселеге абдан чоң маани берип караганы ошол 

алгачкы Конституцияларды талкуу кезинде жана ка-

был алууда атайын олуттуу маселе катары каралган.  

1926-29-жылдары атайын конституциялык ко-

миссия тарабынан даярдалып, бүткүл элдик талкуу-

дан өткөн үч башка нускада даярдалган биринчи 

Конституцияда билим берүү маселеси кеңири тал-

кууга алынган [2]. Мисалы, Интергельпонун металл 

иштетүү цехинин эмгекчилери Кыргыз АССРинин 

Конституциясынын 130-беренесине “...ар бир атуул 

жашына карабай билим алууга укуктуу” [3] - деген ко-

шумчаны сунушташкан. Кыргыз АССРинин УНКВД-

сынын эмгек жамааты ошол эле конституциянын 121-

беренесине ар бир атуул “...жети жылдык билим 

алууга милдеттүү”– деп сунуш кылышкан [4]. Ал эми 

Фрунзе шаарындагы №2 поликлиниканын кызмат-

кери Кумарин «…кырк жаштан өткөн атуулдарга 

кечки мектептери уюштурулуп, билим берүү укугун” 

киргизүүнү сунуштаган [5].  

Жогоркулардын натыйжасында билим берүү 

тармагы боюнча эмгекчилердин сунуштары, толук-

тоолору жана өзгөртүүлөрүнүн натыйжасында 1926-

жылкы Кыргыз АССРинин Конституциясынын дол-

боорунун биринчи бөлүмүнүн биринчи бапында  

«Жалпы жоболорунун» 8-бөлүмүндө “эмгекчилердин 

билимге умтулуусун чынында камсыз кылуу макса-

тында Кыргыз АССРи негизги милдет катары аларга 

ар тараптуу жана бекер билим берүүнү максат кылат” 

– деп жазылган [6]. Бирок бул долбоор Конституция 

катары кабыл алынган эмес. Эки жыл бою кайра-

кайра каралып, оңдолуп, түзөлүп толукталган Кыргыз 

АССРинин Конституциясынын кабыл алынган дол-

боорунда билим берүү жааты тууралуу анын биринчи 

бөлүмүнүн биринчи бапында  «Жалпы жоболорунун» 

9-бөлүмүндө минтип жазылган «Эмгекчилердин би-

лимге умтулуусун толук камсыз кылуу максатында 

Кыргыз Советтик Социалисттик Автономиялуу Рес-

публикасы аларды ар тараптуу, толук жана бекер би-

лим берүүнү милдет кылат” [7]. 

Бул конституциялык жоболор Кыргызстандын 

биринчи Конституциясында чагылдырылып, турмуш-

ка ашырылган. Анын натыйжасында кыргызстандык-

тар ар тараптуу, толук орто, атайын орто жана 

жогорку билим алууга мүмкүнчүлүк алышкан. 

Экинчи жолу кабыл алынган Кыргыз ССРинин 

Конституциясынын долбоору СССРдин Конститу-

циясы менен катар бирге талкууланган. Ал жолу да 

башка олуттуу маселелер менен катар эле билим бе-

рүү маселеси каралган. Жалпысынан кыргызстандык-

тар Кыргыз ССРинин Конституциясынын жана 

СССРдин Конституциясынын долбооруна баардыгы 

болуп 71 беренеге 435 оңдоо, толуктоо жана сунуш 

киргизишкен [8]. 

Алардын ичинде билим берүү жааты боюнча да 

көптөгөн сунуштар камтылган. Мисалы, Беловодск 

районунун, Каракол шаарынын жашоочулары жана 

кыргыз педагогикалык техникумунун эмгекчилери 

Конституцияга ар бир атуул баштапкы билим берүү-

нүн ордуна “...милдеттүү түрдө 7 жылдык билим 

алуусун жана мектептерде кыргыз тилин милдет-

түү окутууну” сунуш кылышкан [9]. Каракол шаары-

нын жашоочусу Н. Шишов, А.Мирзалиев, Нарын 

районунун Дөбөлүн сельсоветинин пленумунун каты-

шуучулары жана Кыргыз АССРинин УНКВДсынын 

эмгек жамааты, Фрунзе шаарынын бир катар тургун-

дары Кыргызстанда билим берүү жаатын өзүнчө 

тейлеп, билимдин сапатын жогорулатуу максатында 

“...Кыргыз ССРинде өз алдынча Агартуу Элдик 

Комиссариатын түзүүнү” сунуш кылыса, Токмок 

шаарынын жашоочулары “...билим алууга жаштык 

чек коюлбасын”, “...билим берүү улуттук тилде 

жүргүзүлүүсүн” сунушташкан [10]. Ал эми Фрунзе 

шаарынын Механикалык заводунун эмгек жамааты 

жана депутаттык тайпасы, Киров атындагы шахта 

башкармалыгынын эмгекчилери талкууланып жаткан 

Конституциянын долбооруна “... баардык жогорку 

окуу жайларына кабыл алууну мурдагы 35 жаш-

тын ордуна 40, 45 жашка чейин кабыл алууну, ал 

эми 40, 45 жаштан өткөндөр үчүн кечки бөлүмдөр-

дү уюштурууну” сунушташкан. Фрунзе шаарындагы 

№7,8 мектептердин эмгепк жамааты “...жогорку окуу 

жайларга кабыл алууга жаштык чек койбоону” 
сунушташкан [11]. Ошол эле Фрунзе шаарындагы 

№7,8 мектептердин эмгепк жамааты “...балдарын 

мектепке жибербеген ата-энелерди жоопко 

туртууну”,“...камсыздоосу начар балдарга мамле-

кеттик жардам көрсөтүүнү”, “...жогорку жана 

атайын орто кесиптик билим берүүчү окуу жай-

лардын студенттерине мамлекеттик стипендия-

ларды уюштурууну”, Фрунзе шаарындагы №6 орто 

мектептин эмгек жамааты “...жогорку окуу жайлар-

да сырттан окуу бөлүмдөрүндө акысыз окутууну” 
сунуш кылышкан [12]. 

Ошентип Кыргыз ССРинин Конституциясынын 

8-бапынын 92-беренесинде - “Кыргыз ССРинин 

атуулдары билим алууга укуктуу. Бул укук алардын 

баштапкы жалпы жана жогорку билим алуусун, би-

лим алуу бекер болуп, мамлекеттик стипендиялык 

система менен коштолуп, билим алуу улуттук тилде 

камсыз болоору...” баса белгиленген 

  Жогорудагылардын баары Кеңеш доорундагы 

Кыргызстандын эли билим, илим жаатына өзгөчө кө-

ңүл бөлгөнүнөн кабар берет. Ал эми алардын баш 

мыйзамды талкуулоодо билим жаатына, атайын орто, 

жогорку окуу жайларына өзгөчө көңүл бурушу ошол 

кездеги мамлекеттик бийлик башында тургандар үчүн 

зор мааниге ээ болгон.  

Натыйжада 1929-жылдагы да, 1936-жылдагы да 

Конституцияларды билим берүү жаатында атайын 

беренелер киргизилип, алар мамлекеттиик деңгээлде-

ги билим берүү саясатынын алкагында турмушка 

ашырылган.   

Дал ушул максатта мамлекеттик саясатка ылай-

ык Кыргызстандын булуң-бурчунда башталгыч жана 

орто билим берүү мекемелери – мектептери менен 

катар дал ошолорду квалификациялуу, айрыкча атай-

ын кесиптик орто жана жогорку билимдүү улуттук 

адистер менен камсыз кылуучу атайын институттар 

ачылганы да маалым. Кыргызстандын түштүк чөлкө-

мүндө ачылган алгачкы жогорку окуу жайлардын 

бири азыркы Кыргызстандын билим, илим жаатында 

флагманы болуп жаткан Ош мамлекеттик универси-

тетинин уңгусу, баштапкы негизи болгон Ош муга-

лимдер институту болгон.  

Ош мамлекеттик университети азыркы абалына 

дароо эле жетишти деген туура болбой калат. Ошол 

даражага дээрлик 80 жылдык баскан катаал да, татаал 

да жолу, акырындык менен түптөлүп, калыптанган 

материалдык техникалык базасы, жыл өткөн сайын 

жогорулаган окутуучулук-профессордук курамдын 

сапаттык көрсөткүчү, жылдан-жылга көбөйгөн сту-

денттердин саны, акырындык менен эл аралык арена-

да таанылган дарамети менен жетти десек туура бо-

лот. Ошондуктан ОшМУнун баскан жолун 3 мезгилге 

бөлүп кароо тарыхый өңүттөн да, хронологиялык 

жана логикалык жактан да туура болот. Алар: 

1.  1939-51-жылдар арасындагы Ош мугалим-

дер институту; 
2. 1951-92-жылдар арасындагы Ош мамлекет-

тик педагогикалык институту; 

3. 1992-жылдан азыркы кезге чейин Ош мамле-

кеттик университети. 

Бекеринен биз алгачкы 12 жыл ичиндеги Ош му-

галимдер институту азыркы ОшМУнун пайдубалын 

түзгөн деген жокбуз. Анткени дал ошол 1939-жылы, 

ошол кездеги Кыргызстандын түштүк чөлкөмүндөгү 

мектеп балдарына билим берүүчү педагогикалык 

адистерди даярдоочу атайын мугалимдер институту 

ачылган. Ал кездеги Ош мугалимдер институту 2 

жылдык окуу мөөнөтү менен 3 факультетте: тарых 

жана филология, физика жана математика, табият 

таануу жана география факультетинде педагогика-

лык адистерди даярдап, окутуп, түштүк чөлкөмүнүн 

мектептерине жиберип турушкан. Алардан башка 

педагогикалык училищаларды бүткөн атайын орто ке-

сиптик билими бар мектеп мугалимдерин 10 айлык 

атайын предметтик курстарга кабыл алып, жогорку 

квалификациядагы мектеп мугалимдерин даярдай 

баштаган [13].  

Алгачкы Ош мугалимдер институтунун окуу 

корпусу Ош шаарынын Фрунзе көчөсүнүн №50 

үйүндө (азыркы ОшМУнун № 2 окуу имараты) жай-

гашкан. Окуу жайдын материалдык-техникалык база-

сын түзүү жана чыңдоо максатында Кыргыз өкмөтү 

тарабынан 1939-жылы 400 миң, 1940-жылы 743 миң 

сом акча каражаты бөлүнгөн. 1941-жылы Ош муга-

лимдер институтунун окуу имаратынын жалпы аянты 

437,6 м2 болгон. Институтка тиешелүү жатакананын 

аянты 105м2, ижарага алган жатакананын аянты 234м2 

түзгөн [14]. Институттун жатаканасында 40 студент 

жашаган. Студенттерди жатакана менен камсыздоо 

30-35%ды түзгөн. Институттун пайдалануусунда ча-

кан спорт залы жана жайкы спорттук аянтча болгон. 

1941-жылы окуу жайдын 2-курсун аяктап жаткан 

53 студенттин 35 сессияларын ийгиликтүү тапшы-

рышкандыгы үчүн МАКка киргизилген. Отуз үч 

бүтүрүүчүнүн тогуз тарых, алтоо физика-математика, 

тогуз орус тили жана адабияты, тогузу кыргыз тили 

жана адабияты мугалими кесибине ээ болушкан [15]. 

Алардын арасында физика-математика адистигинен 

бир бүтүрүүчү артыкчылык диплому менен аяктаган. 

Окууну бүтпөй калган студенттер кийинки жылга 

калтырылган. Бул билим берүүнүн сапатына чоң 

маани берилгенин айгинелеп турат. 

Мугалимдер институтунун окуу жай катары ка-

лыптанышы 1939-41-жылдарга туура келет. Бул мез-

гилде окутуучу-профессордук курам калыптанып, 

материалдык-техникалык база чыңдалып, китепкана-

лык фонд түзүлүп, окутулуучу сабактардын програм-

малары иштелип чыккан. Алгачкы окуу жылынан 

баштап эле структуралык бөлүмдөр, факультеттер, 

кафедралар түзүлүп, студенттерди теориялык-прак-

тикалык жана ошол мезгил үчүн өтө актуалдуу болгон 

саясий-идеялык даярдоону ишке ашырууга чоң көңүл 

бурулган.  

  Ош мугалимдер институту өз ишмердүүлүгүн 

Улуу Ата Мекендик согуш мезгилинде да жигердүү 

уланткан. Ага өзгөчө түрткү берип жана жаңы өбөлгө 

түзгөн, 1942-жылдын 20-сентябрында эвакуацияла-

нып келген, Ростов мамлекеттик университети жана 

педагогикалык институту болгону болгону да талаш-

сыз көрүнүш. Дал ошол окуу жайлар менен Ош муга-

лимдер институтунун сапаттык курамы дагы бекем-

делип, согуштун кыйын кезең жылдарында аталган 

институтта 9 профессор, 25 доцент, 30 ашык окутуу-

чу, ассистент жана лаборанттар өз вазыйпаларын 

абийирдүүлүк менен аткарганы да талашсыз факт. 

Ошол эле жылы биргелешип ишмердүүлүгүн улант-

кан окуу жайга 250 студент кабыл алынган [16] жана 

алар өз мөөнөтүндө окууларын ийгиликтүү аяктап, 

билим берүү жаатынын Ош мугалимдер институту-

нун алгачкы жоокерлери болуп калышкан.  

  Дал ошол Ош мугалимдер институту азыркы 

даңазалуу аты уйкаш – Ош мамлекеттик университет-

тин түпкү уюткусу, анын билим, илим жаатынын ба-

шаты болгонун баса белгилөө абзел.  

